
	1. ՀՀ ներքին գործերի նախարարություն
	19.05.2025թ.

	
	N  43/6/128008-25

	1.
	 ՀՀ ներքին գործերի նախարարությունում ուսումնասիրվել է «Հայաստանի Հանրապետության 2025 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան։
	

Ընդունվել է:  



	2. ՀՀ ֆինանսների նախարարություն
	22.05.2025թ.

	
	N  01/9/11590-2025

	1.
	 ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ), որով առաջարկվում է 1235 ծրագրի «31001.Միասնական թվային միջավայրի ձևավորում» միջոցառման համար 2025թ. հատկացված միջոցներից 663.8 մլն դրամն ուղղել ՀՀ ներքին գործերի նախարարության և 273.6 մլն դրամը՝ Հարկադիր կատարումն ապահովող ծառայության պահպանման ծախսերին՝ «Հայփոստ» ՓԲԸ-ի կողմից մատուցված թղթային ծանուցումների դիմաց առաջացած պարտավորությունների մարման նպատակով, հայտնում ենք հետևյալը.
1. ՀՀ վարչապետի մոտ 25.09.2023թ. կայացած 2024թ. պետական բյուջեի մակրոտնտեսական և հարկաբյուջետային շրջանակի մասին խորհրդակցության NՎ/170-2023 արձանագրութան 3-րդ կետի 3-րդ ենթակետով ՀՀ արդարադատության նախարարությանը հանձնարարվել էր մշակել օրենսդրական փաթեթ փոստային ծառայությունները ժամանակակից էլեկտրոնային ծանուցումների միջոցով կազմակերպելու վերաբերյալ, իսկ 4-րդ կետի 4.5 ենթակետի համաձայն արձանագրվել է, որ 2024թ. բյուջեի նախագծով «Հայփոստ» ՓԲԸ-ի կողմից մատուցվող թղթային ծանուցումների ծառայության գծով հատկացումներ չեն նախատեսվի և առաջիկայում կներկայացվի օրենսդրական փաթեթ՝ փոստային ծառայությունները ժամանակակից էլեկտրոնային ծանուցումների միջոցով կազմակերպելու մասով: Ուստի կիրառելով միասնական սկզբունք՝ ՀՀ 2025թ. պետական բյուջեով, ինչպես նաև 2026-2028թթ. ՄԺԾԾ նախագծով Հարկադիր կատարումն ապահովող ծառայության և առանձին մարմինների (ԲԴԽ, ՀՀ քննչական կոմիտե, ՀՀ դատախազություն և այլ մարմիններ) փոստային ծառայությունների գծով ծախսերը նախատեսվել են հայտով ներկայացված գումարի 50 տոկոսի չափով: Միաժամանակ ՀՀ 2025թ. պետական բյուջեով ՀՀ ներքին գործերի նախարարության ընդհանուր միջոցներում «Հայփոստ» ՓԲԸ-ի կողմից մատուցվող թղթային ծանուցումների գծով հատկացումներ չեն նախատեսվել: 
 Ելնելով վերոգրյալից հայտնում ենք, որ փոստային ծառայությունները ժամանակակից էլեկտրոնային ծանուցումների միջոցով կազմակերպելու իրավակարգավորումների բացակայության արդյունքում ՀՀ պետական բյուջեից լրացուցիչ միջոցների հատկացման անհրաժեշտություն կառաջանա նաև հաջորդ տարիներին: Ուստի Նախագծով նախատեսվող փաստացի ծախսերի ֆինանսավորման հարցի կարգավորմանը զուգահեռ անհրաժեշտ է գործուն քայլեր ձեռնարկել փոստային ծառայությունները ժամանակակից էլեկտրոնային ծանուցումների միջոցով կազմակերպելու իրավակարգավորումների համար:
2. Նախագծին կից բացակայում է պահանջվող գումարները ԲՏԱ նախարարության 1235 ծրագրի «31001. Միասնական թվային միջավայրի ձևավորում» միջոցառման համար նախատեսված միջոցներից վերաբաշխելու վերաբերյալ փոխվարչապետի հետ համաձայնեցման փաստը։
Բացի այդ ներկայացված չէ ֆինանսավորման հարցը ՀՀ արդարադատության և ՀՀ ներքին գործերի նախարարությունների գծով ընդհանուր հատկացումների շրջանակներում իրականացնելու անհնարինության վերաբերյալ հիմնավորումներ՝ հաշվի առնելով հիշյալ պետական կառավարման մարմինների կողմից 2025թ. պետական բյուջեի 1-ին եռամսյակի փաստացի թերակատարումները:  
















3. Ներկայացված բովանդակությամբ Նախագծի խմբագրական թերությունների վերաբերյալ առկա են հետևյալ դիտարկումները.
	ա/ Նախագծի N2 հավելվածում նշված 1234 և 1182 ծրագրերի շրջանակներում «Կապի ծառայություններ» բյուջետային ծախսերի տնտեսագիտական դասակարգման հոդվածով առաջարկվող հատկացումները ենթադրում են փոփոխություններ նաև ՀՀ կառավարության 2024 թվականի դեկտեմբերի 27-ի N 2060-Ն որոշման N 10 հավելվածում, ուստի Նախագծին կից անհրաժեշտ է ներկայացնել նաև գնումների պլանի հավելվածը:
		բ/ առաջարկում ենք Նախագծի հավելվածներում 1234 ծրագրի 11001 միջոցառմանը վերաբերվող տողերը փոխարինել «11005» միջոցառմանը վերաբերվող տողերով:
		գ/ առաջարկում ենք N2 հավելվածը համապատասխանեցնել ՀՀ կառավարության 27.12.2024թ. N 2060-Ն որոշման N 3 հավելվածի հետ՝ աղյուսակից հանելով 11-րդ տողը:  

	

















Ընդունվել է։   Փոստային ծառայությունները ժամանակակից էլեկտրոնային ծանուցումների միջոցով կազմակերպելու իրավակարգավորումները ընթացքի մեջ են:




















Չի ընդունվել, քանի որ   ՀՀ արդարադատության և ՀՀ ներքին գործերի նախարարությունների գծով ընդհանուր հատկացումների շրջանակներում  ֆինանսավորումն իրականացնելու անհնարինության վերաբերյալ հիմնավորումների ներկայացումը դուրս է ՀՀ բարձր տեխնոլոգիական արդյունաբերության նախարարության իրավասությունից:  Այս կապակցությամբ հարկ է նշել նաև, որ ՀՀ արդարադատության նախարարության կողմից ներկայացված գրության համաձայն, Դատական դեպարտամենտի 2025 թվականի մայիսի 6-ի թիվ ԴԴ/1758-25 գրությամբ Արդարադատության նախարարությանն առաջարկվել է շրջանառել Կառավարության որոշման նախագիծ՝ դատական համակարգի բնականոն գործունեությունն ապահովելու նպատակով փոստային ծառայությունների գծով լրացուցիչ 458.1 մլն դրամ հատկացնելու նպատակով։ Վերոգրյալով պայմանավորված՝ ՀՀ արդարադատության նախարարության կողմից առաջարկվել է Նախագծով նախատեսել լրացուցիչ գումար նաև դատարանների փոստային ծառայությունների գծով, որը ընդունվել է:


Ընդունվել է։
Կատարվել են համապատասխան փոփոխություններ։


	3. ՀՀ արդարադատության նախարարություն
	29.05.2025թ.

	
	N //23381-2025

	1.
	  Արդարադատության նախարարությունն ուսումնասիրել է «Հայաստանի Հանրապետության 2025 թվականի պետական բյուջեի մասին» օրենքում վերաբաշխում և «Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» Կառավարության որոշման նախագիծը (այսուհետ՝ Նախագիծ), որի վերաբերյալ ներկայացվում են հետևյալ դիտարկումներն ու առաջարկությունները. 
1. Նախագծով նախատեսվում է «Հայփոստ» փակ բաժնետիրական ընկերության կողմից Ներքին գործերի նախարարությանը և Հարկադիր կատարումն ապահովող ծառայությանը մատուցված փոստային ծառայությունների դիմաց առաջացած պարտավորությունների մարման նպատակով Բարձր տեխնոլոգիական արդյունաբերության նախարարության 1235 ծրագրի 31001 «Միասնական թվային միջավայրի ձևավորում» միջոցառման համար 2025 թվականի առաջին կիսամյակում հատկացված միջոցներից 663.8 մլն դրամ ուղղել Ներքին գործերի նախարարության և 273.6 մլն դրամ՝ Հարկադիր կատարումն ապահովող ծառայության պահպանման ծախսերին։
Այս կապակցությամբ հարկ է նշել, որ Դատական դեպարտամենտի 2025 թվականի մայիսի 6-ի թիվ ԴԴ/1758-25 գրությամբ Արդարադատության նախարարությանն առաջարկվել է շրջանառել Կառավարության որոշման նախագիծ՝ դատական համակարգի բնականոն գործունեությունն ապահովելու նպատակով փոստային ծառայությունների գծով լրացուցիչ 458.1 մլն դրամ հատկացնելու նպատակով։ Վերոգրյալով պայմանավորված՝ առաջարկվում է Նախագծով նախատեսել լրացուցիչ գումար նաև դատարանների փոստային ծառայությունների գծով և այդ կապակցությամբ ներկայացվում է Դատական դեպարտամենտից ներկայացված համապատասխան նախագծի փաթեթը:
2. Անդրադառնալով Նախագծի կարգավորումներին՝ հարկ է նկատել, որ վերջինիս դրույթներում անհրաժեշտ է ներառել նաև Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման N 10 հավելվածում փոփոխությունների վերաբերյալ համապատասխան տեղեկատվությունը։
3. Նախագծի N 5 հավելվածում առաջարկվում է տարանջատել Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման N 9 և N 9.1 հավելվածներում կատարվող փոփոխությունները՝ հստակություն ապահովելու նպատակով: 
Բացի այդ, առաջարկվում է N 9.1 հավելվածում «ՀՀ բարձր տեխնոլոգիական արդյունաբերության նախարարություն» բառերը փոխարինել «ՀՀ կառավարություն» բառերով՝ համապատասխանեցնելով ընդհանուր բովանդակությանը:
	










Չի ընդունվել: 


























Ընդունվել է։
Կատարվել է համապատասխան փոփոխություն։

